
Estynnodd y Cadeirydd groeso i bawb a oedd yn bresennol i'r Pwyllgor Archwilio a Llywodraethu
cyntaf ym mlwyddyn sirol 2015/16 ac yn arbennig felly i'r Cynghorydd Peter Rogers fel aelod
newydd o’r Pwyllgor. Diolchodd y Cadeirydd hefyd i holl Aelodau’r Pwyllgor a’r swyddogion sy’n
cynorthwyo’r Pwyllgor Archwilio a Llywodraethu am eu cyfraniadau yn ystod y flwyddyn a aeth
heibio.

1 DATGANIAD O DDIDDORDEB

Mewn perthynas a’r cyfeiriad yn y Datganiad Cyfrifon dan eitem 3 at y Cynllun Pensiwn Llywodraeth
Leol, nododd Mrs Sharon Warnes ei bod wedi ei phenodi i wasanaethu ar Bwyllgor Cronfa Bensiwn
Gwynedd, ond ei bod wedi cael cyngor nad yw hynny’n golygu bod ganddi ddiddordeb a fyddai'n ei

gwahardd rhag medru cymryd rhan yn y drafodaeth ar yr eitem.

2 COFNODION CYFARFOD 27 EBRILL, 2015

Cyflwynwyd cofnodion cyfarfodydd blaenorol y Pwyllgor Archwilio a gynhaliwyd ar 27 Ebrill 2015 a
14 Mai 2015 a chadarnhawyd eu bod yn gywir.

Yn codi o gofnodion y cyfarfod ar 27 Ebrill 2015 -

Gofynnodd y Pwyllgor am ddiweddariad ynghylch cynnydd trafodaethau gyda Chyngor Bwrdeistref
Sirol Conwy mewn perthynas &’r Cyngor hwnnw’n rheoli Gwasanaeth Archwilio Mewnol yr
Awdurdod hwn. Dywedodd y Pennaeth Adnoddau a’r Swyddog Adran 151 Dros Dro fod
trafodaethau’n parhau a’i fod yn gobeithio y gellid dod i gytundeb yn fuan. Roedd wedi bwriadu
adrodd ar gynnig pendant ar gyfer rheoli’r Gwasanaeth Archwilio Mewnol i'r cyfarfod o’r Pwyllgor ym
mis Gorffennaf cyn i'r trefniant ddod i rym ym mis Awst. Mae’r amserlen honno ar gyfer
gweithredu’n dal i fod yn bosib ac mae’n parhau i fwriadu adrodd i'r cyfarfod ym mis Gorffennaf.

Yn codi o gofnodion cyfarfod 14 Mai 2015 -
Eglurodd Mr Richard Barker, Aelod Lleyg ei fod ef a’i gyd-Aelod Lleyg, Mrs Sharon Warnes wedi

absenoli eu hunain o’r broses o ethol Cadeirydd ac Is-gadeirydd ar gyfer y Pwyligor Archwilio a
Llywodraethu oherwydd eu bod yn teimlo, unwaith eto yn ystod eu cyfnod fel Aelodau Lleyg, eu bod



ar gyrion y broses ac nad oeddent wedi cael unrhyw ran ynddi na’r trafodaethau perthnasol er eu
bod yn aelodau llawn o’r Pwyligor. Dywedodd Mr Barker a Mrs Warnes eu bod yn teimlo nad oedd
unrhyw fforwm neu gyfrwng y gallant eu defnyddio fel Aelodau Lleyg i fynegi eu sylwadau ynghylch
pwy fyddai orau i wasanaethu fel Cadeirydd ac Is-gadeirydd y Pwyllgor, ac o'r herwydd nid oeddent
yn teimlo y gallent gymryd rhan yn y broses ethol mewn ffordd agored a thryloyw. Roeddent yn
dymuno dwyn sylw at y mater er mwyn rhoi cyfle i'r Awdurdod gywiro'r sefylifa a newid y broses er
budd Aelodau Lleyg a benodir i'w holynu yn y dyfodol.

Dywedodd y Pennaeth Adnoddau a'r Swyddog Adran 151 Dros Dro nad oedd wedi bod yn
ymwybodol o’r mater hwn ond y byddai, gyda chaniatad y Pwyllgor, yn cyfeirio’r mater at y Prif
Weithredwr a’r Swyddog Monitro i sicrhau ei fod yn cael sylw a byddai’'n adrodd yn él i'r Pwyllgor yn
ei gyfarfod nesaf ynghylch sut y gellid addasu’r broses ar gyfer ethol Cadeirydd ac Is-gadeirydd ar
gyfer y Pwyllgor hwn fel bod modd i Aelodau Lleyg sydd ar y Pwyllgor gael mewnbwn iddi. Nododd
y Pwyllgor ei fod yn fodlon i'r Swyddog fwrw ymlaen ar y llinellau a awgrymwyd ganddo.

PWYNT GWEITHREDU’N CODI: Bod y Pennaeth Adnoddau a’r Swyddog Adran 151 Dros Dro
yn codi'r mater o addasu’r broses ar gyfer ethol Cadeirydd ac Is-gadeirydd y Pwyligor fel bod
modd i’r Aelodau Lleyg gael mewnbwn iddi, ac adrodd yn 6l i’r cyfarfod nesaf.

DATGANIAD CYFRIFON DRAFFT 2014/15 A DATGANIAD LLYWODRAETHU BLYNYDDOL
2014/15

Cyflwynwyd i sylw’r Pwyllgor Ddatganiad Cyfrifon drafft ar gyfer 2014/15 a oedd yn cynnwys y
Datganiad Llywodraethu Blynyddol am y flwyddyn honno.

Dywedodd y Rheolydd Gwasanaethau Cyfrifeg a’r Dirprwy Swyddog Adran 151 fod y cyfrifon drafft
ar gyfer 2014/15 wedi eu cau cryn amser cyn y dyddiad cau statudol o 30 Mehefin ac, yn unol ag
arferion da, maent yn cael eu cyflwyno i'r Pwyllgor Archwilio am sylwadau cyn cychwyn yr archwiliad
ffurfiol. Yn wahanol i'r blynyddoedd cynt lle'r cai’r broses o gynhyrchu'r cyfrifon ei chynnal yn bennaf
gan dim o staff allanol, roedd cyfrifon 2014/15 wedi eu cynhyrchu gan staff y Gwasanaeth Cyllid
mewnol. Dywedodd y Swyddog bod y Datganiad yn ddogfen gymhleth a hirfaith a dygodd sylw’r
Pwyllgor at y Datganiad ar gyfer Cronfeydd Wrth Gefn; y Cyfrif Incwm a Gwariant a’r Fantolen a'r
nodiadau eglurhaol fel meysydd diddordeb allweddol i'r Pwyligor. Cadarnhaodd fod y Gwasanaeth
Cyllid yn gyfforddus gyda lefel cronfeydd wrth gefn yr Awdurdod ac yn fodlon hefyd gyda chynnwys
y datganiadau ariannol. Cyfeiriodd at ddogfennaeth ychwanegol a ddosbarthwyd yn y cyfarfod, ac
esboniodd ei bod yn adlewyrchu addasiadau penodol a wnaed i'r drafft ar 6 cyhoeddi’r rhaglen ar
gyfer y cyfarfod heddiw ac nad ydynt yn newid sefyllfa ariannol y Cyngor fel y nodir hi yn 'y
Datganiad drafft.

Rhoddodd y Pwyllgor sylw i'r Datganiad drafft a nododd y pwyntiau a ganlyn —

. Mewn perthynas a gwariant refeniw, nododd y Pwyllgor y llwyddwyd i gyrraedd y targed
arbedion ac effeithlonrwydd o £6.3m ar gyfer 2014/15 er mwyn pennu’r gyllideb o fewn yr adnoddau
sydd ar gael. Nododd y Pwyllgor y byddai’r heriau ariannol yn 2015/16 a'r tu draw i hynny hyd yn
oed yn llymach wrth i gyllidebau barhau i ostwng ac y byddai angen dod o hyd i ragor o arbedion;
gofynnodd y Pwyllgor am sicrwydd fod yr Awdurdod mewn sefylifa i reoli’r heriau hynny a’r risgiau
cynhenid sy’n gysylltiedig & gwneud rhagor o arbedion sylweddol. Dywedodd y Pennaeth Adnoddau
a’r Swyddog Adran 151 Dros Dro fod yr holl arbedion a ymgorfforwyd yng nghyllideb 2015/16 wedi
cael eu costio yn fwy effeithiol nag yn y blynyddoedd cynt; mae yna gynlluniau cyllidebol ar gyfer
cyflawni pob eitem o arbedion; roedd cynllun prosiect ar gyfer yr holl arbedion a buont yn destun
asesiad o'r effaith ar gydraddoldebau hefyd gan olygu y dylai’r broses o gyflawni arbedion yn
2015/16 fod yn symlach nag yn 2014/15 pan fu peth ansicrwydd ynghylch sut y byddai'r rhaglen
arbedion yn cael ei chyflawni.

. Nododd y Pwyllgor bod y broses o ardystio’r cyfrifon gan archwilwyr allanol wedi ei dal yn 6l
yn rhai o’r blynyddoedd diwethaf hyd nes yr oedd gwrthwynebiadau a godwyd gan aelod(au)'r
cyhoedd wedi eu datrys a gofynnodd am sicrwydd nad oedd swyddogion yn rhagweld sefylifa o'r
fath yn codi mewn perthynas & chyfrifon 2014/15. Dywedodd y Pennaeth Adnoddau a’r Swyddog
Adran 151 Dros Dro fod aelodau o’r cyhoedd wedi cael eu hysbysu bod y cyfrifon drafft ar gael i'w
harchwilio a bod ganddynt hawl i edrych arnynt ac i ofyn cwestiynau yn eu cylch. Dywedodd nad
oedd yn ymwybodol o unrhyw fater yn codi o'r tu allan i’r Cyngor ar hyn o bryd, ac os byddai hynny’n



digwydd, mae p’un a fyddai'n golygu oedi o ran ardystio’r cyfrifon ai peidio yn dibynnu ar ddilysrwydd
y cwestiwn a’r gwrthwynebiad a gyflwynir. Cadarnhaodd y Swyddog nad oedd yn credu bod unrhyw
agwedd ar y Datganiad drafft yn peri pryder iddo i'r graddau y byddai’'n ei orfodi i argymell y dylid
arafu’r broses archwilio nac yn oedi’r broses o gymeradwyo’r cyfrifon yn y pen draw. O safbwynt yr
archwilwyr allanol cadarnhaodd Mr Martin George o PwC nad oeddent yn ymchwilio i unrhyw
faterion ar hyn o bryd a fyddai'n dal y broses archwilio yn 4l.

. Gofynnodd y Pwyllgor am eglurhad ynghylch sefylifa’r Cyngor mewn perthynas a
chronfeydd wrth gefn o ran eu digonolrwydd a'r llinyn mesur ar gyfer penderfynu beth sy’n lefel
ddigonol. Holodd y Pwyligor hefyd a oedd yr arian wrth gefn yn yr ysgolion yn creu pryder.
Dywedodd y Rheolydd Gwasanaethau Cyfrifeg bod y Gwasanaeth Cyllid yn fodlon gyda balansau
cyffredinol yr Awdurdod sydd ychydig o dan 7%. Er nad yw’r cronfeydd sydd gan yr ysgolion yn
achos o bryder fel y cyfryw, mae’n rhaid i ysgolion a chanddynt gronfeydd mawr fod & chynlluniau
gwariant ac mae’n rhaid i’'r rheini sydd a diffyg fod & chynllun i roi sylw i’r sefylifa honno hefyd.
Cadarnhaodd y Pennaeth Adnoddau Dros Dro mai’r disgwyliad cyffredinol yw bod awdurdodau lleol
yn cadw balans cronfeydd wrth gefn o gwmpas 5% ond bod hynny’n dibynnu ar farn y Swyddogion
Adran 151 unigol. Mae p’un a yw pob awdurdod angen lefel o 5% yn dibynnu ar eu hamgylchiadau;
yr heriau ariannol y maent yn eu hwynebu, perfformiad hanesyddol ac ansawdd eu rheolaeth
ariannol ac mae’r cyfan o'r rhain yn ffactorau a fyddai’n sail ar gyfer gwneud penderfyniad ynghylch
digonolrwydd y cronfeydd wrth gefn. Ei farn broffesiynol ef oedd bod balans 0 6% i 6.5% yn
rhesymol ar gyfer cronfeydd wrth gefn yr Awdurdod hwn.

Penderfynwyd nodi’r Datganiad Cyfrifon drafft ar gyfer 2014/15 cyn iddo gael ei archwilio’n
allanol.

ARCHWILIO ALLANOL - CYNLLUN ARCHWILIO ALLANOL 2015
4.1 Cyflwynwyd Cynllun Archwilio Allanol 2015 i sylw’r Pwyllgor.

Adroddodd Mr Martin George o PwC ar y materion a oedd yn ymwneud &'r archwiliad ariannol fel a
ganlyn —

. Y dull fesul cam o gynnal yr archwiliad ffurfiol o’r datganiadau ariannol fel y gwelir yn
Atodiad 1 yr adroddiad.

. Y risgiau archwilio arwyddocaol a’r ymateb archwilio arfaethedig i liniaru’r risgiau hynny fel
yn Atodiad 2.

. Y risg o dwyll a chyfrifoldebau Archwilwyr; Rheolwyr a’r rheini sy’n gyfrifol am faterion
llywodraethiant yn eu cylch.

. Ardystio hawliadau grant a dychweliadau a’r materion mwyaf arwyddocaol a/neu

ailadroddus a nodwyd wrth wneud gwaith ardystio grantiau ar gyfer 2013/14 fel yn Atodiad 3.

Mewn perthynas a&’r archwiliad perfformiad adroddodd Mr Huw Lloyd Jones o Swyddfa Archwilio
Cymru ar -

. Elfennau’r gwaith archwilio perfformiad fel yn Atodiad 4.
. Cynnwys rhaglen waith 2015/16 ar gyfer yr archwiliad perfformiad wedi ei rannu’n archwiliad
gwella ac asesu ac astudiaethau llywodraeth leol a'r prosiectau penodol perthnasol.

Rhoddodd y Pwyllgor sylw i'r adroddiad ac, fel ymddiriedolwr sefydliad trydydd sector sy’n darparu
gwasanaethau cymdeithasol i oedolion, gofynnodd yr Aelod Lleyg Mr Richard Barker suty bydd yr
elfen perfformiad yn yr astudiaeth arfaethedig y bwriedir ei gynnal yng ngogledd Cymru ar gyfer
meincnodi costau Gwasanaethau Cymdeithasol yn erbyn perfformiad yn cael ei nodi a’i diffinio.

Dywedodd Mr Huw Lloyd Jones fod Swyddfa Archwilio Cymru wedi datod y datganiadau
canlyniadau refeniw ar gyfer cynghorau yng Nghymru a’r amryfal linellau y tu mewn iddynt ac wedi
priodoli’'r llinellau hynny i ddangosyddion perfformio cenedlaethol penodol ar gyfer Gwasanaethau
Cymdeithasol Plant ac Oedolion; bydd wedyn yn cymharu perfformiad ar draws awdurdodau. Mae
rhai awdurdodau yn perfformio’n uchel am gost isel tra bod eraill yn perfformio’n uchel am gost
uchel. Pwrpas yr astudiaeth yw archwilio pam mae pethau fel y maent.



4.2 Cyflwynwyd Tystysgrif Cydymffurfio yn dilyn archwiliad ar Gynllun Gwella 2015/16 y Cyngor
ac fe’i nodwyd gan y Pwyllgor. Mae’r Dystysgrif yn cadarnhau fod y Cyngor wedi cyflawni ei
ddyletswyddau i baratoi a chyhoeddi Cynllun Gwella yn unol &’r gofynion statudol a nodir yn adran
15 Mesur Llywodraeth Leol (Cymru) 2008 a chanllawiau statudol.

4.3 Cyflwynwyd, er gwybodaeth y Pwyllgor, ddiweddariad ar statws prosiectau gwella ac asesu
sydd wedi’u cynllunio neu’n mynd rhagddynt gan SAC, ac fe'i nodwyd.

Rhoddodd Mr Huw Lloyd Jones wybod i'r Pwyllgor y bydd yr adroddiad Asesiad Corfforaethol ar
Gyngor Sir Ynys Mo6n pan gaiff ei gyflwyno yn cynnwys atodiad o’r holl argymhellion o’r adroddiadau
cenedlaethol a gyhoeddwyd y llynedd, ac o hyn ymlaen bydd disgwyl i bob Cyngor benderfynu pa rai
o’r argymhellion hynny sy’n fwyaf perthnasol iddynt hwy, a ffurfio Cynllun Gweithredu o’u hamgylch.
Cyfeiriodd at bwynt trafod o gyfarfod diwethaf y Pwyllgor ynghylch sut allai’r Pwyllgor gael gwybod
am adroddiadau ac astudiaethau cenedlaethol a allai fod o ddiddordeb i'w aelodau, na fyddent yn
cael eu dwyn i'w sylw’n uniongyrchol efallai am nad oeddynt yn benodol i Ynys Mén, a dywedodd y
byddai’n annog y Cyngor i fyfyrio ar sut mae’n delio ag adroddiadau allanol nad ydynt yn benodol i
Ynys Mén ond sydd o bosib yn cynnwys negeseuon sy’n berthnasol iddo.

4.4 Cyflwynwyd, er gwybodaeth y Pwyllgor, adroddiad ar gasgliadau adolygiad SAC o Fwrdd
Gwasanaethau Lleol Ynys Mén a Gwynedd.

Adroddodd Mr Huw Lloyd Jones fod yr adolygiad wedi canfod bod Bwrdd Gwasanaethau Lleol Ynys
Mén a Gwynedd, ar 6l dechrau araf deg, wedi datblygu ffocws mwy eglur ac yn gwella ei drefniadau
llywodraethu ond bod angen dyfalbarhau &'r cynnydd a wnaed yn ddiweddar. Cynghorodd fod
angen monitro’r cynnydd wrth weithredu’r cynigion i wella ac efallai y byddai'r Pwyllgor Archwilio a
Llywodraethu neu’r Pwyllgor Sgriwtini Partneriaethau yn dymuno cadw golwg ar yr agwedd hon er
mwyn sicrhau fod y gwelliant yn cael ei gynnal.

Rhoddodd y Pwyllgor ystyriaeth i'r adroddiad a chododd y pwyntiau a ganlyn —

. Ceisiodd y Pwyllgor eglurder ynghylch y trefniadau llywodraethu ar gyfer gosod a rheoli
eitemau agenda'r Bwrdd (gan gofio’r amrywiol fuddiannau a gai eu cynrychioli arno) a sut oeddent
yn plethu gyda busnes y Cyngor. Dywedodd Mr Huw Lloyd Jones fod y busnes a drafodir yng
nghyfarfodydd y BGLI yn cael ei bennu gan y Bwrdd ei hun o fewn y fframwaith Swyddogion. Mae’n
galonogol erbyn hyn fod amcanion y BGLI ac amcanion y Cyngor yn cyd-blethu’'n well; bydd angen i
agenda’r Bwrdd roi sylw i'r amcanion ehangach hynny.

. Ceisiodd y Pwyllgor eglurder ynghylch a oedd nodau ac amcanion y Bwrdd Gwasanaethau
Lleol yn cynnwys cael gwared ar ddyblygu a sicrhau gwerth am arian ac effeithlonrwydd yn y modd y
caiff adnoddau eu defnyddio. Dywedodd Mr Huw Lloyd Jones fod y BGLI yn awr yn fwy eglur ei
ffocws o ran beth mae’n ei wneud, ac mai rhan allweddol o hynny yw sicrhau bod y bunt gyhoeddus
yn cael ei gwario’n dda.

. Cwestiynodd y Pwyllgor a yw hi’'n briodol a/neu’n amserol iddo ofyn i'r BGLI am adroddiad ar
unrhyw arbedion y mae wedi’'u canfod hyd yma. Dywedodd Mr Huw Lloyd Jones ei bod yn
gynamserol siarad am y BGLI yn nhermau cyflawni arbedion ar y pwynt hwn. Cadarnhaodd fod yna
drefniadau am sgriwtini ar y cyd yng nghyd-destun y BGLI a phan fydd y trefniadau hynny’n derfynol
ac wedi'u sefydlu, disgwylir y bydd craffu manylach ar ddefnydd y Bwrdd o adnoddau. Nododd y
Pwyllgor y pwynt a phwysleisiodd fod angen adrodd yn ehangach ac yn fwy tryloyw ar y Bwrdd yn
gyffredinol.

. Os yw’r Awdurdod am ddefnyddio adnoddau’n fwy effeithlon, nododd y Pwyllgor fod angen
iddo ystyried annog ac ehangu cydweithio.

. Yn wyneb ymestyn cyfrifoldebau llywodraethu'r Pwyllgor hwn ac yn arbennig ei rél
oruchwylio o ran trefniadau llywodraethu'r partneriaethau arwyddocaol yr oedd y Cyngor yn rhan
ohonynt, awgrymwyd bod angen rhoi ystyriaeth i, a chael sgwrs ynglyn & beth yw amcanion y
Pwyllgor yn y rél honno a beth ddylai ganolbwyntio arno. Dywedodd y Pennaeth Adnoddau a
Swyddog Adran 151 Dros Dro fod dal angen cwblhau gwaith pellach o fewn y Cyngor ynghylch sut
mae’n ymgysylltu gyda phartneriaid. Maes diddordeb synhwyrol i'r Pwyllgor Archwilio a
Llywodraethu yw adrodd ar berfformiad ariannol y partneriaethau yn enwedig gan mai Cyngor
Gwynedd sy’n cynnal y mwyafrif o’r partneriaethau y mae’r Cyngor yn rhan ohonynt, sy’n golygu nad
yw Ynys Mén yn chwarae unrhyw ran wrth gynhyrchu’r cyfrifon ariannol ar eu cyfer. Awgrymodd y
byddai’n addysgiadol ac yn ddefnyddiol yng nghyswillt gwella ymgysylitu i'r Pwyllgor gael golwg ar
wybodaeth ariannol y partneriaethau, a chytunodd y Pwyllgor gyda hyn.



Dywedodd y Rheolwr Rhaglen a Chynllunio Busnes fod trefniadau’r Cyngor ar gyfer ymdrin &
phartneriaethau a'u llywodraethu wedi dod i'r amlwg fel maes sydd angen ei wella yn y gwaith a
wnaed mewn perthynas &’r hunanasesiad corfforaethol, ac yn arbennig yr angen i adolygu
partneriaethau hanesyddol i weld a ydynt dal yn darparu gwerth ac a ydynt dal yn gwasanaethu er
lles trigolion Ynys Mén. Mae’r darn hwnnw o waith wedi cael ei adnabod ac yn dilyn hynny, bydd
polisiau, protocolau a disgwyliadau yn cael eu creu a’'u cymhwyso i bob trefniant partneriaethau
newydd yr eir iddynt. Awgrymodd bod rél i'r Pwyllgor Archwilio a Llywodraethiant sgriwtineiddio’r
ddogfennaeth lywodraethu wrth iddi gael ei chreu. Nododd y Pwyligor y pwynt a phwysleisiodd
hefyd ei fod ar adegau wedi tynnu sylw at ffaeleddau yng nghyd-destun llywodraethiant
partneriaethau.

Awgrymodd Mrs Sharon Warnes, er mwyn sicrhau nad yw’r Pwyllgor yn colli golwg ar beth ddylai
fod yn ei wneud a phryd, y byddai’n ddefnyddiol iddo gael taflen grynodeb (i allu cyfeirio’n sydyn ati)
o’r materion a’r meysydd allweddol y mae wedi ymrwymo i’'w monitro i sicrhau ei fod yn ymwybodol
o ba bryd y dylent gael eu hadolygu, a’i fod yn glir ynghylch y disgwyliadau. Dywedodd Mr Huw
Lloyd Jones fod rhai awdurdodau, fel mater o drefn, yn trefnu wybodaeth fod ar gael i'w pwyllgorau
archwilio ynglyn ag adroddiadau allanol a’r materion maent yn eu hymgorffori, yr argymhellion
ynddynt a’u perthnasedd i'r awdurdod unigol.

Penderfynwyd nodi adroddiad SAC ar yr adolygiad ar Fwrdd Gwasanaethau Lleol Ynys Mén a
Gwynedd.

CAMAU GWEITHREDU’N CODI: Y Pennaeth Adnoddau a Swyddog Adran 151 Dros Dro i
ddarparu i’r Pwyligor —

. Gwybodaeth ariannol am y partneriaethau allweddol y mae’r Cyngor yn rhan ohonynt
. Taflen gyfeirio gryno o’r meysydd a’r materion allweddol i’w hadolygu gan y Pwyllgor,
ac erbyn pa bryd.

MATER ER GWYBODAETH - GWASANAETH DISEL ARFOROL

Yn unol &'r cais a wnaed gan y Pwyllgor yn ei gyfarfod blaenorol, cyflwynwyd mantolen y
Gwasanaeth Disel Morwrol am y pum mlynedd diwethaf i'r Pwyllgor er gwybodaeth.

Ar 6l ystyried y data a gyflwynwyd, gofynnodd y Pwyllgor am y wybodaeth atodol a ganlyn erbyn y
cyfarfod nesaf er mwyn egluro ymhellach sefyllifa’r gwasanaeth disel morwrol -

. Gwybodaeth ynglyn ag incwm a gwariant y gwasanaeth disel morwrol fel y gall y Pwyligor
fod yn glir ynghylch y sefylifa o golled neu elw.

. Gwybodaeth ynglyn ag unrhyw ddyledion drwg sydd wedi eu dileu.

. Gofynnodd y Pwyllgor hefyd i'r Prif Swyddog Datblygu (Twristiaeth a Morwrol) ddod i'r

cyfarfod nesaf i ymateb i unrhyw gwestiynau allai ddeillio o’r wybodaeth ychwanegol.
Penderfynwyd nodi’r wybodaeth a gyflwynwyd.

CAM GWEITHREDU’N CODI: Y Pennaeth Adnoddau a Swyddog Adran 151 Dros Dro ar y cyd
a’r Pennaeth Economaidd ac Adfywio Cymunedol i ddwyn ynghyd y wybodaeth ychwanegol
i’'w chyflwyno i’'r cyfarfod nesaf yn unol a chais y Pwyligor.

CAU ALLAN Y WASG A'R CYHOEDD

Dan Adran 100 (A)(4) Deddf Liywodraeth Leol 1972, gyrrwyd y wasg a'r cyhoedd allan o'r cyfarfod
yn ystod y drafodaeth ar yr eitem a ganlyn, oherwydd y tebygrwydd y cai gwybodaeth ei rhyddhau a
honno'n wybodaeth y gwna Atodlen 12A y Ddeddf eithriad ohoni fel y diffinnir y wybodaeth yn y
Ddeddf ac yn y Prawf Budd y Cyhoedd sydd ynghlwm.



YMGAIS | DWYLLO'R CYNGOR

Cyflwynwyd er gwybodaeth i'r Pwyllgor ohebiaeth rhwng y Pennaeth Adnoddau a’r Swyddog Adran
151 Dros Dro a Heddlu Gogledd Cymru ynglyn ag ymgais i dwyllo’r Cyngor.

Penderfynwyd nodi’r wybodaeth.

DIM GWEITHREDU PELLACH YN CODI

Cynghorydd R.Llewelyn Jones
Cadeirydd



